
Күәм урта мәктәбе газетасы

	                   Яз  килә.

Яз килә, яз килә,

Ямьле, матур яз килә.

Хәзер инде бар дөнья

Ямь-яшелдән киенә.

Түбәдән тамчы тама,

Елгалардан боз ага,

Яз йөри дөнья буйлап,

Матур көйләрен уйнап.

Җылы яктан кошлар кайта,

Бөреләр дә уяна.

Кояш та җылырак карый

Нур сибеп бар дөньяга.

               Мифтахова Гөлчәчәк, 4нче сыйныф.

              Язгы матурлык.

Түбәләрдән тып-тып итеп,

Көне-төне тамчы тама.

Хәзер инде урамнарда

Бер туктамый сулар ага.
Агачлар да бөреләнде,

Табигатькә ямь өстәлде.

Зәңгәр болыт арасыннан

Алсу кояш күтәрелде.
Кояш елмаеп карагач,

Бар тереклек уянды,

Язның кабат килүенә

Барча кеше куанды.

        Галимуллина Ләйлә, 6нчы сыйныф.

          Конкурста катнаштык.

    Без - 5 нче сыйныф укучылары - Сабирҗанова Гөлнара, Ибраһимова Айзилә, Хәбибуллина Гөлүсә, 4 нче сыйныф укучысы Нәҗипов Илназ 15 нче апрель көнне Әтнә укучылар йорты бинасында уздырылган сәнгатьле уку конкурсында катнаштык. Катнашучы 50 укучыны 3 төркемгә бүлделәр. 5-8 нче сыйныфлар арасында чыгыш ясаучылар 26 иде. Без анда Габдулла Тукай шигырьләрен, Бөек ватан сугышына багышланган шигырьләрне яттан сөйләдек. Шулай ук,  бу конкурска район-дашыбыз - “Яңа гасыр” радиосы дикторы -Миләүшә Насыйбуллина килгән иде. Ул безгә сәнгатьле итеп шигырьләр сөйләде, үзенең шәхси бүләкләрен яхшы башкаручы укучыларга тапшырды.   Безнең Илназга да китап бүләк итте.Без мактаулы урын алмасак та, бу очрашудан илһамланып кайттык.

     Үзебезгә төп максат итеп ана телебездә сәнгатьле уку күнекмәләрен  үстерүне һәм булачак конкурсларда призлы урыннарны яулауны куябыз.

           Сабирҗанова Гөлнара, 5 нче сыйныф.

                 Тукай.

Яз безгә күп матур бәйрәмнәр алып килә. Шуларның берсе- сөекле шагыйребез Габдулла Тукайның туган көне. Тукай белән без, иң беренче, аның  әкиятләре аша таныштык. “Су анасы”, “Шүрәле ” сен  тыңлап, Шүрәле белән Су анасын күрергә хыялландык. Соңрак аның башка әкиятләре , шигырьләре белән таныштык. Мәктәптә укый башлагач та ,Габдулла Тукай безнең белән гел янәшә. Уку китабының иң беренче битендә “ Туган тел ” шигыре . Тукай абый безне  үзенең шигырьләрендә эшчән, тыйнак булырга, әти- әнигә булышырга өйрәтә; ялганнан, наданлыктан көлә. Габдулла Тукайның шигырьләре,  әкиятләре шулай итеп буыннан буынга күчеп торсын. Башта әле “ Туган тел ” не өйрәнә  башлаган балаларны яхшылыкка алып барсын. Әйдәгез, дуслар, Габдулла Тукайны онытмыйк, һәрчак искә алып торыйк.                                                                   Шаһидуллина Филсинә,   4 нче сыйныф.

          Исәнме,Тукай абый!

21 нче апрель көнне без башлангыч сыйныф укучылары Г.Тукайга багышланган кичә үткәрдек.Кичә түгел,ә ярыш Г.Тукайның иҗат тормышы белән безне китапханәче Резидә апа таныштырды.Ә аннан соң өч сыйныф арасында ярыш булды.Г.Тукайның иҗат тормышына багышланган тема буенча сорауларга җавап бирдек,кроссвордлар чиштек,яшеренгән сүзне таптык.Ә ахырдан Г.Тукайның шигырьләрен сәнгатьле итеп сөйләдек,”Туган тел”җырын бергәләп җырладык.Очколарны саный башлагач,барыбызныкы да тигез килеп чыкты.Ә очко урынына конфетлар иде.Бик тәмле булды.Без Г.Тукай тормышы турында белемнәребезне тагын да тулыландырдык.

                   Ганиева Рамилә, 3 нче сыйныф.

       Неделя русского языка.
В конце марта в нашей школе проводилась неделя русского языка и  литературы. На этой неделе мы решали интересные кроссворды, отгадывали ребусы. По-моему, мероприятия, проведённые на этой неделе, обогащают наши знания, развивают нашу речь. 

       Шестиклассники поставили спектакль «Выборы в лесную Думу», который очень понравился  всем. А учащиеся девятого класса нас пригласили в литературный салон, где выступали Н.Н. Гончарова   ( Ах-метова Гульназ) и А.С. Пушкин ( Низамов Роберт). Десятиклассники блестяще сыграли свои роли.

      Учащиеся  2- 11 классов рассказывали стихи, пели песни о войне. Мы,  семиклас-сники, читали отрывки из стихотворения А. Твардовского «Василий Теркин» и пели частушки о Гитлере. Роль Теркина прекрасно исполнил  Вафин Реваль. 

       Девятиклассники провели литературную игру «Умники и умницы», посвященную творчеству А.С.Пушкина.

       Нам  понравились все мероприятия, проведённые на этой неделе, многие были награждены  грамотами.  

           Габдрахманова Ралина, 7 класс.

	  2 апрель- Халыкара балалар  китабын яклау көне.

“Китап уку-гаҗәеп бер тәрәзә ул,шуның аша балалар дөньяны һәм үзләрен-үзләре күрәләр һәм танып беләләр.”

                                В.А. Сухомлинский

   Китап белән кулга-кул тотынып,

   Атлаганда бергә,җиңелерәк.

   Шатлыкта да, кайгыда да-һәрчак-

   Безнең өчен китап-зур терәк.

Белем ишекләрен ачам,дисәң,  

Ал кулыңа китап,укучым.

Аның эченә күпме серләр тулган,

Китап бит ул- белем ачкычы.

     Синең алдыңда-китап.Ул әле өр-яңа, бик матур,шундый серле.Аның битләрен ачкач, ниндидер серле дөньяга эләгерсең төсле.Сакланып кына битен ачасың...һәм сихри тирәлеккә кереп китәсең.Ул синең дустыңа, ярдәмчеңә, киңәшчеңә әйләнә.Син аны яратасың, кадерләп саклыйсың... Их,һәрвакыт шулай  булсачы. Ничек күңелле булыр иде.

     Безнең әби-бабайларыбыз китапны ипигә тиң күреп кадерләгәннәр, хөрмәт иткәннәр.Китап сүзе- иң хак сүз булып саналган. Ул иң кадерле урында сакланган, тузан бөртеге дә кунмаган.Ә бүген китапның хәле ничек?

Бүген китапка хөрмәт юк дәрәҗәсендә,ул теләсә кайда аунап ятарга да, пычранып, буялып, ертылып беткән булырга да мөмкин. Алай эшләргә һич тә ярамый.Китап сезне белем иленә, бәхет дөньясына алып керүче.”Бәхетне юлдан эзләмә, белемнән эзлә” дигән халык.

     Үз-үзеңне тәрбияләү, индивидуаль рухи тормыш та китаптан башлана.

     Китап сезнең дустыгыз, тәрбиячегез, укытучыгыз булырга тиеш.Һәр балада кечкенәдән үк китапка мәхәббәт тәрбияләнмәсә, әгәр китап уку аның рухи ихтыяҗына әйләнмәсә, үсмерлек елларында аның күңеле буш була, уйламасаң да ул каяндыр килеп чыккан начарлык белән тула.

     2 апрель- халыкара балалар китабын яклау көне. Шул уңайдан без мәктәптә “ Китап- безнең дустыбыз” дигән кичә уздырдык. Кичәдә бик теләп башлангыч сыйныф укучылары катнашты. Алар безне шигырьләре, җырлары белән куандырды.Аларның чыгышларын  карап утырган һәр тамашачыга ошагандыр дип уйлыйм.Мин ышанам- бу укучылар китапны чыннан да яраталар. Чөнки иң күп китап укучылар- башлангыч сыйныф укучылары. Югары сыйныфларга күчкәч тә аларның китапка мәхәббәтләре сүрелмәсен иде.М.Горкий да бит: “... китапны яратыгыз, ул тормышыгызны җиңеләйтә, уйларның, хисләрнең, вакыйгаларның чуар һәм ярсу буталчыгыннан чыгарга ярдәм итә, кешеләрне хөрмәт итәргә өйрәтә...” дигән.  

           Сафина Резеда, китапханәче.
        Бердәм дәүләт имтиханы.

   Мәктәпләрдә, сентябрь аенда чыгарылыш сыйныф укучыларына фәннәрдән БДИ тапшырырга кирәк булачагы хәбәр ителде. Бу хәбәр укучыларга һәм укытучыларга зур җаваплылык өстәде. Уку елы дәвамында, башкалар тәҗрибәсе үрнәгендә, БДИга хәзерлек алып барылды. 

   Яңалык, үзгәреш, билгесезлек һәрвакыт шикләндерә. Гыйнвар аенда, укучылар өчен имтихан төрен сайлау мөмкинлеге бируче министрлык приказы чыккач, һәркем бераз тынычланып калды.Ничек тә, ияләшкән юл җайлырак бит.

   Тик яңалыктан читтә калу да  күңелдә ризасызлык тудыра кебек иде. Сынау шарты белән математикадан БДИ биреп карарга мөмкинлек тугач, 11нче сыйныфның 7 укучысы имтиханда катнашырга теләк белдереп, гариза бирделәр. 

   Имтихан 22нче апрель көнне Әтнә техникумында узды. 

   Укучылар тиешле хәзерлек белән имтиханда катнаштылар. Имтихан сәг. 10нан 14 сәг. кә кадәр, БДИ таләпләре буенча үтте. Укучылар БДИда чирканчык алдылар. Аларда имтиханнан соң нинди фикерләр туды икән:

    Сабирҗанова Гөлнар: Имтиханга алгебра һәм геометрияне укый башлаганнан ук хәзерләнергә кирәк. 

     Абдуллин Газинур: Имтихан биремнәре үтәмәслек түгел иде. Тик  фикер йөртү, белеп эшләү кирәк.

     Хабибуллин Илфар: Математикадан күп формулалар белергә кирәк. “Белешмә материал булачак ”диелсә дә, пакетта биремнәр генә иде.

     Халикова Гөлүсә: Биремнәр гадәти түгел. Биремдә нәрсә соралганын ачык аңларга кирәк.

     Бакиева Гөлия: Биремнәр русча иде. Математик терминнарның русчасын белергә һәм  биремне дөрес аңларга кирәк булды.

     БДИ да катнашып карау укучыларның укуга карашларын ук үзгәртте. Алар өчен бу яңалык алдан сынауларга әзерләнүдә мөстәкыйльлек һәм җаваплылык зур роль уйнавын күрсәтте.                                                                           Хабибуллина Айсылу,   математика укытучысы.                    

          Туган көнең белән!         

        9 апрель     Галиева Рәйсә

                            Равил кызы  

        16 апрель   Арипова Гүзәлия

                            Гаяз кызы

         26 апрель   Фазлыева Рәшидә
                             Рәфкать кызы

              Кояш сезгә җылы нурын сипсен,

              Таң җилләре назлап иссеннәр.

              Бәхет-шатлык сезгә юлдаш булсын,

              Кайгы -хәсрәт читләп үтсеннәр.

              Көн дә Сезне котлап кояш чыксын,

              Сезне котлап җилләр иссенн     әр.

              Яшәү матурлыгы, яме булып

              Калган еллар имин үтсеннәр. 


	                          ***

   “2 апрель-Халыкара балалар китабын яклау көне”уңаеннан, без, башлангыч сыйныф укучылары, 4 апрель көнне китапханәче белән берлектә кичә үткәрдек.
   Китап-юл күрсәтүче маяк ул.Ул безне әдәпле булырга, кечеләрне һәм өлкәннәрне ихтирам итәргә, хезмәтне яратырга, күп белергә өйрәтә. Кичәдә без сәнгатьле итеп нәфис сүзләр сөйләдек.Китап турында матур җырлар җырладык.Шундый матур кичә оештырганы өчен без китапханәче Резеда апага рәхмәтле. Укучылар, беркайчан да китапларга тап төшермәгез, ертмагыз!

Кешенең дусты китап,

Төшермә син аңа тап

Ямансулап утырганда 
             Ал да укы, син, китап.

Ибраһимова Айгөл, 3 нче сыйныф.
      Буыннар очрашуы.
Апрель аеның кояшлы матур көнендә без, 5 нче сыйныф укучылары, Күәм авылында укыткан мәгариф ветераннарын очрашуга чакырдык . Алдан ук сыйныф җитәкчебез Равил абый безгә Күәм авылының тарихы турында язган шигырьләрен һәм авылдагы мәгариф эшенең 1900 -1950 нче елларга караган тарихи материалларын бүлеп бирде .

Менә безнең каршыда ап-ак чәчле, элеккеге укытучылар. Бу очрашуның максаты - авыр елларда белем бирүне хәзерге көндәгесе белән чагыштыру, укытучылар хезмәтенең нәтиҗәсен күрә белү.

Безнең чыгышларны ветераннар игътибар белән тыңладылар. Бигрәк тә, әтисен югалткан Хәкимҗан абый турында, 11 нче сыйныф укучылары белән берлектә куйган инсценеровканы кунакларыбыз бик дулкынланып кабул иттеләр.

Әти -әниләребезне укыткан бу өлкән абый-апаларның сөйләүләре, без әзерләгән концерт номерлары белән үрелеп, чәй табыны артында дәвам итте.

Сәгыева Йолдыз апаның үгет-нәсыйхәтләре, Кәримова Найлә апаның искиткеч озак еллар гомерен балалар укытуга биргәнлеге, Сәмигуллина Илсия апаның китапның кадере турында, Батталова Нурания һәм Земфира апаларның үз чоры укучылары һәм мәктәп тормышы турында сөйләүләрен дөньябызны онытып тыңладык. Бигрәк тә, класс җитәкчебез Равил абыйның беренче җитәкчесе булган Фаттахова Равия апаның сугыш арты елларында нинди генә авыр тормышта яшәүгә карамастан, белем бирү эшенең аксамавы, укытучыларның фидакарь хезмәте, укучыларның тырышлыгы турында чыгышы безне таң калдырды. 

         Дөрестән дә, буыннар очрашуы димичә нәрсә дисең. Бүгенге мул тормышка куанып, үзебезгә бирелгән уңай шартлардан файдаланып, тырышып белем алырга гына кала безгә.

               Фазлыева Гөлгенә, 5 нче сыйныф .                

                         [image: image5.wmf]
                     Котлыйбыз.

  14нче апрель  көнне районда математикадан 7 -8 нче сыйныфлар арасында олимпиада булып узды. Бу  олимпиадада безнең яшь       математиклар -  Габдрахманова  Р. ( 7с-ф), Вафина А. (7с-ф), Мөхәммәтгалиева Э.(8с-ф) катнаштылар . Олимпиада нәтиҗәләре буенча Габдрахманова Р.  1 урын га, Вафина А.  3 урынга лаек булдылар . Бу җиңү - кызларның уку елы буе тырыш хезмәт нәтиҗәсе. Алар олимпиадага кызыксынып,  яратып,  зур  ихтыяр көче белән  әзерләнделәр .  Шундый хезмәт кенә җиңү  китерә ала. 

    Ралинә, Алия! Сезне  уңышларыгыз белән котлыйбыз. Киләчәктә дә фән үрләреннән кыю атлауларын теләп калабыз.

       “Яшь  математик” түгәрәге  членнары.

                    Очрашу.

Яшүсмерләрнең тәртибе турында сөйләшү, күңелсезлекләрне булдырмый калу, кылган эшеңә җавап бирә белү һәм башка шундый мөһим проблеманы уртага салып сөйләшү максатыннан мәктәптә балигъ булмаган яшүсмерләр белән эшләүче инспектор Низамова Алия Минзадовна һәм участок инспекторы Сәфәров Ренат белән очрашу үткәрелде. 

   Район , республика буенча статистика мәгълүматлары, яшүсмерләр тарафыннан кылынган күңелсезлек фактлары әйтеп үтелде. Кич чыгучыларның төрле тәртипсезлек кылу юлына басулары,  эчкән яшүсмерләрнең теләсә нинди җинаять юлына басу мөмкинлеген аңлатып, кисәтелде. Нинди тәртипсезлекләре өчен яшүсмер учётка басарга мөмкинлеге дә искәртелде.

   Бу очрашуда 5-11 класс укучылары катнаштылар, кызыксындырган сорауларын бирделәр. Бу очрашу эшлекле атмосферада, нәтиҗәле узды. 
     Ганиева Ләйсән, тәрбия эшләре буенча директор урынбасары.
                   Бәйрәм белән!
   Май – язның яшелгә төренгән, тирә-юньне хуш искә күмгән гүзәл ае. Әйтерсең лә, ул ял итү өчен генә яратылган.Тик яз безгә бик күп эшләр дә алып килә.Җиңнәрне сызганып эшкә керешкәнче ял итеп алыйк.1май- “Яз һәм хезмәт” бәйрәме ул.

  Хөрмәтле укытучылар һәм укучылар!
Сезне барыгызны да “Яз һәм хезмәт ” бәйрәме белән котлыйбыз. !   Сезгә сәламәтлек, эшегездә һәм укуыгызда зур уңышлар, бәхет  телибез.
                                     ***
  Алда зур бәйрәм – Бөек Җинүгә 60 ел! Бу зур вакыйгага багышланган материалларны газетабызның киләсе санында укырсыз.

         Газетаны чыгару җитәкчеләре:

                   Хәкимҗанова Н.И.

                   Сафина Р.Р.

           Компьютерда җыючылар:

                      Мөхәммәтгалиева Э.Н.

                      Галимуллина Л.З.

